
Saj Dhaj Baitha Shyam Hamara | By Poonam Sharma

Jai Jai Jai Shyam……..Jai Jai Shyam

Sajdhaj Baitha Shyam Hamara, Pyara Hai Shringar
Sanwra Aaj To Gazab Dha Raha

Hontho Pe Kaisi Muskan Hai
Ye Hi To Uski Pehchan Hai
Aankhen Iski Amrit Ki Hain Pyaliyan
Hontho Pe Kaisi Muskan Hai
Mukh Mandal Par Gaur Se Dekho, Kaisa Hai Nikhaar
Sanwra Aaj To Gazab Dha Raha

Kesariya Baagha Hai Pehne
Upar Se Bhaari Bhaari Gehne
Mor Mukut Mein Heera Hai Chamak Raha
Kesariya Baagha Hai Pehne
Gal Vij Shobha Kare Choguni, Rang Birange Haar
Sanwra Aaj To Gazab Dha Raha

Kitna Itna Sajte Ho Pyare
Tere Aage Pheeke Har Nazare
Tum To Aise Hi Sundar Ho Sanwre
Kyun Itna Sajte Ho Sanwre
Noon Raai Vaaro Ji Vaaro, Levo Nazar Utaar
Sanwra Aaj To Gazab Dha Raha

Ye To Hamare Dil Ko Bha Raha
Jalwe Anuthe Ye Dikha Raha
Binnu Kehta Iske Jaisa Aur Kahan
Ye To Hamare Dil Ko Bha Raha
Poonam Ka Chanda Sharmaya, Jabse Kiya Deedar
Sanwra Aaj To Gazab Dha Raha

